
Aksi penembak Sabah, Nur Aina Natasya Anderson beraksi dalam acara 10 meter (m) rifle individy wanijta akhir pada

Sukan Malaysia (SUKMA) Selangor 2026 di Lapang Sasar Negara Subang hari ini. -- fotoBERNAMA (2026) HAK CIPTA
TERPELIHARA

SUBANG JAYA, 17 Ogos (Bernama) -- Kejayaan merangkul pingat emas acara 10 meter (m) air rifle wanita
Sukan Malaysia (SUKMA) 2026 menjadi penamat manis buat atlet Sabah Nur Aina Natasya Anderson yang
memilih untuk memberikan tumpuan kepada pengajian dalam bidang perubatan mulai September ini.

Penembak berusia 19 tahun itu bagaimanapun tidak menolak kemungkinan akan kembali ke lapang sasar
sekiranya mampu mengimbangi komitmen sebagai mahasiswa Universiti Malaysia Sabah (UMS) dengan
sukan pada masa akan datang.

“Kiranya memang inilah yang terakhir sebab saya mahu melanjutkan pelajaran dan kursus saya
(perubatan) susah.
“Kalau diberi peluang, mahu juga (terus menembak), tapi saya usahakan dulu untuk seimbangkan

pengajian dan sukan,” katanya ketika ditemui selepas pertandingan hari ini.

Nur Aina Natasya merangkul emas selepas mengumpul 244.8 mata, menewaskan penembak Pahang Nur
Auni Arissa Azaha dengan perbezaan hanya 0.6 mata untuk meraih perak manakala gangsa milik wakil
Perak Nor Alya Agila Mahathir (223.4 mata).

Dalam pada itu, Nur Aina Natasya berkata kejayaan itu turut menebus kekecewaan gagal mara ke pusingan
akhir pada edisi SUKMA dua tahun lepas di Sarawak.
Beliau juga akan merebut pingat emas dalam dua lagi acara yang disertainyq, iaitu berpasukan campuran

dan prone 50m rifle prone.

Sementara itu, dalam acara 50m pistol, atlet negara Cheah Zen Hong yang mewakili Pahang menepati
ramalan apabila berjaya meraih emas acara itu selepas membidik 518 mata.

“Saya kurang berpuas hati dengan catatan hari ini tetapi saya bersyukur kerana dapat meraih pingat emas
untuk Pahang,” katanya.

Perak pula menjadi milik wakil Selangor Thaqif Norhageem Rozhan dengan bidikan 514 mata manakala Nik
Adam Isyraf Nik Mohd dari Johor yang mengumpul 511 mata meraih gangsa.

Zen Hong turut membantu pasukan Pahang merangkul emas acara berpasukan 50m pistol.

